
Marcus Caduft ha gi success
cun sia intervenziun

Lemprim analisar, suenter politisar e lura decider

M (anr/vi) Lemprim ési d'analisar da ru-
dent e pir pli tard vegn fatg ina lescha
per il svilup economic dal Grischun. En
quest senn ha il cussegl grond accepta
ier cun 105 cunter 0 vuschs I'incumben-
sa dal deputa lumnezian. En sasez fiss il
sboz da la lescha gia sta sin maisa ed il cus-
segl grond avess gl da tractar quel il de-
cember vegnint. Ma il sboz n’ha para per-
svadi nagin. ler han ils deputads perquai
da suatientscha a 'incumbensa da Marcus
Caduff (pcd/Lumnezia) che pretenda
Pemprim in rapport cun in'analisa precisa
da l'economia ed ina strategia per il futur.

«Ina politica economica dovra ina fo-
cussaziuny, scriva Caduff en sia interven-
ziun. «Far dapertut tut n’¢ betg in concept
empermettent.» ler durant la debatta ha il
deputd agiunta: «Cemprim ston ins savair
en tge direcziun clv'il viadi va e pir suenter
pudain nus focussar nossas ressursas.» Pli-
navant stoppian ins resguardar las diffe-
renzas regiunalas. Quai che saja impur-
tant per la Val dal Rain na valia betg ex-
num per las regiuns periferas. A la fin da
ses pled ha il deputa averti la regenza da
betg palandrar e spustar il rapport fin a las
chalondas grecas.

Trachsel ha empermess che la regenza

planiseschia da suttametter il rapport gia
Poctober dal 2014 al cussegl grond. Il rap-
port giaja pli lunsch ck’il sboz da la lescha.
I saja necessari da collavurar cun tuts de-
partaments e quai dovria ses temp.

Lidea per ina analisa e strategia funda-
mentala ha chatt accoglientscha da tuttas

varts. «Jau sun cuntent cun la resposta da la
regenza», ha ditg Heinz  Dudli
(pbd/Tschintg Vitgs). I dovria ina collavu-
raziun da tuts departaments per cuntan-
scher ina buna politica economica. Per gliez
saja necessaria ina politica coherenta ed ina
analisa exacta da la situaziun actuala.

Il schef da la fracziun cristiandemocratica dal cussegl grond Marcus Caduff (Lumnezia)

(san.) en discurs cun collegas da la fracziun.

